
Kurti propozon marréveshje me PDK-né pér
zgjedhjen e presidentit dhe votimin e Ligjit pér
Specialen

Kryeministri né detyré i Kosovés, Albin Kurti, ka paragitur njé ményré pér té tejkaluar ngércin rreth zgjedhjes sé
presidentit, duke e lidhur kété proces me miratimin e Projektligjit pér ndryshimin e Ligjit p&r Dhomat e
Specializuara.

Gjaté njé konference pér media té martén, Kurti i ka béré thirrje kryetarit t¢ PDK-sé&, Bedri Hamza, qé deputetét e
késaj partie t& jené pjesé e votimit pér presidentin. Sipas ofertés sé tij, né kémbim shumica parlamentare do ta
votonte Projektligjin pér Dhomat e Specializuara.

Ai ka sqaruar se nuk kérkon pjesémarrjen e té gjithé deputetéve t€ PDK-sé&, por sé€ paku té gjysmeés sé grupit
parlamentar.

“Gjysmén e Grupit Parlamentar, ve¢ gjysmén, jo krejt. Krejt edhe mé miré, por vec¢ gjysmén”, ka deklaruar Kurti.

Propozimi i kryeministrit né detyré parashikon qé Hamza té béjé njé zotim publik se deputetét e PDK-sé do té
marrin pjesé né procedurén pér zgjedhjen e presidentit.

Kurti ka kérkuar qé Kuvendi ta zhvillojé né té njéjtén seancé votimin né lexim té dyté té Projektligjit pér Dhomat e
Specializuara dhe mé pas té kalojé te votimi pér presidentin.

Gjaté fjalimit, ai ka pérmendur Glauk Konjufcén dhe Feride Rushitin si dy emra té propozuar pér postin e
presidentit.

“Pra, njé seancé e Kuvendit sonte, me dy pika: votimi i projektligjit pér Gjykatén Speciale né lexim té dyté dhe
votimi pér presidentin”, ka théné Kurti.

Sipas tij, procesi i zgjedhjes sé presidentit dhe ndryshimet né ligjin pér Dhomat e Specializuara nuk duhet té
kushtézojné apo bllokojné njéri-tjetrin.

